
SIARAN MEDIA

RUANGAN HANYA SATU - SINGLE

KUALA LUMPUR - Memperkenalkan Ruangan Hanya Satu atau Single, satu ruang
berkarya terkini dan pelantar provokasi idea serta kreativiti di Balai Seni Negara.
Ruang yang terletak di legar utama bangunan galeri ini ‘memberi salam’ dan
diwujudkan bagi memberi satu penghormatan dan pengiktirafan kepada pelukis
kontemporari muda yang layak diangkat melalui pencapaian di dalam bidang seni
dan pengaruh mereka di peringkat negara dan antarabangsa. Ruangan Hanya Satu
- Single akan mengetengahkan karya baharu merangkumi arca, media campuran,
pemasangan dan dua dimensi.

Sebagai pelukis kontemporari yang diraikan, mereka adalah pelukis selebriti yang
terkenal dan mempunyai ‘influence’ yang tinggi di dalam bidang senilukis. Di sini
mereka menjelajah menjangkau dan melampaui dimensi sediaada bagi
menghasilkan karya berbentuk grandiose dan monumental serta berimpak tinggi.
Konsep pameran ini berbentuk pelancaran satu-satunya karya dalam sirinya yang
tersendiri dan berdiri dengan sendiri. Empat orang pelukis akan ditampilkan kelak
dengan membawa idea dan karya yang memberikan pendekatan terkini di dalam
industri seni visual.

Karya ‘Anti Panic Buying’ oleh Shafig Nordin mengetengahkan idea “Roti Gardenia”
berikutan Perintah Kawalan Pergerakan (PKP) yang menyaksikan situasi di luar
jangkaan sehingga berlakunya pembelian panik dalam kalangan masyarakat seluruh
negara. Balai Seni Negara juga mengucapkan setinggi-tinggi penghargaan kepada
pihak Gardenia atas kesudian menjadi rakan kolaborasi bagi pameran ini.

Untuk maklumat lanjut mengenai pameran ini, layari laman sesawang
www.artgallery.gov.my atau ikuti laman sosial rasmi Balai Seni Negara.

